Աննա Ալեքսանյան

Արևիկ Ավետիսյան

(ՀՑԹԻ)
Պողոս Արապեան` օսմանյան տպագիր մամուլի հիմնադիր հայրը

Պողոս Արապեանը (Հովհաննիսեան, Արապօղլու) ծնվել է 1742 թ. Ակնից ոչ հեռու գտնվող Ապուջեխ գյուղում: Սուլթան Սելիմի օրոք Պ. Արապեանը հոր հետ տեղափոխվում է Կ. Պոլիս, որտեղ ժամանակավորապես զբաղվում մանրավաճառությամբ, իսկ այնուհետև աշակերտելով հորը` տպագրիչ Հովհաննես Ածատուրեանին` սերտում և խորապես ուսումնասիրում է ժամանակի տպագրական գործը: Հետզհետե կատարելա​գոր​ծելով և լրացնելով հոր ստեղծած հայերեն տառաձևերը և զարգացնելով տպագրական աշխատանքի ոլորտում ունեցած կարողությունները, Պողոս Արապեանը ձեռնարկեց նաև վրացական և թուրքական տպագրության հիմք դարձած առաջին տա​ռա​ձուլ​վածքների ստեղծումը:
1760-ականներին Կ.Պոլսում գոյություն ունեին մի քանի տպարաններ, որոնք, սակայն, գործում էին ընդհատումներով և ոչ լիարժեք: Յուրաքանչյուր տպարան ուներ իր ձուլարանը, որտեղ պատրաստվում էին կապարե տառերը: Դրանք երբեք չէին վաճառվում, ինչը վկայում էր առկա մրցակցության մասին: Տպագրիչներն անում էին ամեն ինչ` կանխելու համար գյութենբերգյան հայտնագործության տարածումը և պահպանելու համար իրենց մենաշնորհն այդ ոլորտում:
1770-ական թվականներին Պողոս Արապեանի` որպես հմուտ գրաձուլիչի համ​բավն այնքան էր տարածվել, որ վրաց արքա Հերակլ 2-րդը 1781 թ. վերջինիս հրավի​րում է Թիֆլիս: Այստեղ Պողոս Արապեանը ձեռնամուխ է լինում վրացերեն տպագիր տառերի ստեղծման և տպարանի հիմնադրման գործին: Ծավալուն աշխատանքը փայլուն կերպով հասցնելով ավարտին` Արապեանը վրաց թագավորից ստանում է 8000 դահեկան, ինչը ժամա​նա​կի համար բավականին խոշոր գումար էր: 

[image: image2.jpg]L EPUBPUD 4LURCSH
a“ne

SAnARIRALEL SEOURLY R

DD =g o lrw-r'wﬁ «

ERTIE

Yl

TR

ey i

Bhe=
Ty Sty et £171 v
et T

e ire s

TAKVIM- | VAKAYI, LIRO KIR, ist., Yil:1, S: 15,
17 Subat 18:



[image: image3.jpg]1.ens ape
NERLE T OV

ok S

ML T ST
Gurk sbrn s sbs LB en
Tunus

munu-..

P
Lo

et

S
ey ey o

LIRO KiR (MEDZi DERUTYANIN OSMAN-
YAN), ist., Yil:1, S: 15, 17 Subat 1832.



[image: image4.jpg]


 
Պողոս Արապեանն անգնահատելի ծառայություն է մատուցել նաև Օսմանյան կայսրությանը` 1791թ. ստեղծելով թուրքերեն 'նէսիհ' և 'թա’լիք' գրերը, որոնք հետա​գա​յում իր իսկ ցանկությամբ անվանվեցին «Արապօղլու»: Սուլթան Մահմուդը 2-րդը, լսելով Արապեանի տպագրատան մասին, որոշում է անձամբ այցելել այնտեղ: Մո​տի​կից ծանոթանալով տպագրական աշխատանքի գաղտնիքներին, սուլթանն ի երախտագիտություն երկ​րում նորարարություն մտցնելու և նրան մատուցած ծառայությունների, 1816թ. Արապեանին, որին անվանում էին «հայազգի Գուտենբերգ», առանձին հրովարտակով նշանակում է Արքունի տպարանի տեսուչ: Այդ հրովարտակի համաձայն, Պողոս Արապեանը և նրա չորս որդիներն ազատվում էին բոլոր հարկերից ու տուրքերից, նրանց շնորհվում էր հատուկ կարգավիճակ, որից մինչ այդ օգտվում էին Կ. Պոլսի միայն երեք հայ ազգատոհմեր` Տուզեանները, Պալեանները և Տատեանները: 
Ժամանակի   սովորության   համաձայն   յուրաքանչյուր    

արհեստավոր իր գլխարկի վրա պարտավոր էր կրել իր արհեստը խորհրդանշող փոքրիկ գլխարկանշան: Արապեանն առաջինն ու միակն էր, ով սկսեց իր գլխարկի վրա կրել սուլթան Մահմուդ 2-րդի շնորհած «Մամուլ-Նշանը», որը ներկայացնում է տպագրական մամլիչ: 


1831 թ. նոյեմբերի 11-ից Արապեանն արքունի տպարանում սկսում   է  հրա​տա​րակել   Օսմանյան   կայսրությունում   առաջին թուր​քա​կան պաշտոնական թերթը` «Թաքվիմ-ի վեքա​յին» և նրա հայերեն տարբերակը` «Յայտարար լրոյ Մեծի Տերութեանն Օսմանեան»` 500-ական օրինակով: Հայերեն թողարկման թարգմանիչն էր Պոլսի Հայոց Պատրիար​քա​րանի քարտուղար տիրացու Հուսիկը: 

Այս երկու թերթերի տպագրության համար Արա​պե​անը կառավարությունից ստանում էր 2000 ղուրուշ ամ​սա​թոշակ: Թերթն անվճար բաժանվում էր բոլոր գա​վառ​ների առաջնորդներին և կառավարիչներին: Թեր​թում տպագրվում էին նաև կառավարության գործերին վերաբերող տարաբնույթ նյութեր: 


Արապեանի տպարանում էին ձուլվում արքու​նա​կան տպարանի համար նախատեսված թուրքերեն տառերը, որոնք առանց սուլթանի հատուկ թույլտվութ​յան արգելված էր դուրս հանել տպարանից կամ վաճառել:

Անգնահատելի է Պողոս Արա​պեանի մատուցած ծառայությունները հայ տպագրության գործում: Նրան հաջողվեց կատարելագործել և ամբողջացնել մեսրոպյան տպագիր տառերը: Նրա տպարանում «ի տպարանս Արապեան Պօղոսի Ապուչեխցւոյ» տարբերանշանով տպագրվել են այնպիսի արժեքավոր գործեր, ինչպիսիք են օրինակ «Ժամագիրք» 1799թ., «Նարեկ», «Ճաշոց», «Տօնացոյց», «Շարական» գործերը 1802 թ., «Աւետարան» 1805 թ., «Առակք Սողոմոնի» 1806 թ., «Ագաթանգեղոս» 1824 թ., «Քերականութիւն Հայոց լեզուի» 1826 թ.  և այլն:

Պօղոս Արապեանի հորինած զարդագրերը

Պողոս Արապեանը մահացել է 1835 թ. 95 տարեկան հասակում և թաղվել է Օրթաքյոյի գերեզմանատանը: 
1912թ., Թէոդիկը, հայ տպագրության 400-ամյակին նվիրված իր «Տիպ ու Տառ» վերնագրով հատորում, Պօղոս Արապեանի գերեզմանատան մասին գրում է.
«Քանի մը շաբաթ առաջ Հ. Կէտիկեանի հետ գացինք դեգերիլ այժմ անթաղ ու լքուած այդ հողվրտիքին մեջ` քոսացած տապանաքարերու մեջեն անորը գտնելու համար: Բայց գերեզմանոցը հիւսիսի կողմեն կեսւակես խորուած և դարտըկուած իր տապաններեն` մարզարանի վերածուած էր…: Ի զուր որոնեցինք անհետացող Ամիրաներու այդ շեղջակոյտին մեջ շիրիմը համեստ զբաղումով այդ մեծանուն հայուն որ շուրջ երեք քառորդ դար` սատարած էր ազգակիցներու և Իսլամներու մտաւորական շարժումին: Հոն, ամայի մահաստանին ծայրը, առլեփի մը կուշտին կանգուն մարմարեայ հոյակապ աղբիւը մը իր նոր կառուցուածքին մեջ շատ բան կը խօսեր արդեն` հայու անյայտացող դամբաններու մասին…»: 

Պողոս Արապեանը հանդիսանում է արևմտահայ իրա​կա​նութ​յան ամենակարկառուն դեմքերից մեկը, ով իր երկար տարիների քրտնաջան ու նվիրված աշխատանքի շնորհիվ Օսմանյան կայսրությունում տպագրական գործը վերածեց տպագրության արվեստի: 
«Հայազգի Գուտենբերգի» սկսած գործը շարու​նա​կե​ցին նրա որդիներն ու թոռները:
Պողոս Արապեանին Մահմուդ 2-րդի կողմից շնորհված  «Մամուլ-Նշանը»








Օսմանյան  կայսրությունում առաջին


թուրքական պաշտոնական թերթը`


«Թաքվիմի վեքային»








Սուլթան Մահմուդ 2-րդ

